
	ISIXHOSA ULWIMI LOKUQALA UHLELO OLUPHAKAMILEYO

(Iphepha Lesithathu)
121-1/3 H
	



	GAUTENG DEPARTMENT OF EDUCATION

SENIOR CERTIFICATE EXAMINATION
ISIXHOSA ULWIMI LOKUQALA UHLELO OLUPHAKAMILEYO
(Iphepha Lesithathu)

IXESHA:  2½ iiyure

AMANQAKU:  120

	IMIYALELO:

· Eli phepha linamacandelo amathathu.

· Fundisisa umbuzo phambi kokuphendula 

· Qala icandelo ngalinye ephepheni elitsha.

· Umvavanywa uyakohlwaywa ngokuthi athathelwe amanqaku ngenxa yomsebenzi omdaka nokupela gwenxa amagama.
	


	ICANDELO A 
	


	UMBUZO 1

IZINCOKO

Khetha isincoko sibe SINYE kuphela.  Bhala ngaso uzalise amaphepha AMABINI.
	


	1.1 Izinto zalo mhlaba ngamajingiqhiwu.
	


	1.2
Ukuba ungabamba iLotto ungenzani?
	


	1.3
Ubunxila
	


	1.4
Ingaba kulungile na ukuzeka inkosikazi efundileyo kule mihla?
	


	1.5
“Wena nabahlobo bakho nivela eMelika nityelele uMzantsi Afrika.  Ekufikeni kwenu nityelele kwenye yeelokishi zabaNtsundu.  Nithe nisahamba nadibana nezigebenga ezithe zanohlutha izinto zenu zexabiso waze omnye wahlatywa.  Ngalo mzuzu usesibhedlele.  Kulo mhlathi khetha isihloko uze ubhale isincoko unika izimvo zakho ngoMzantsi-Afrika.
	1x40=[40]


	AMANQAKU ECANDELO A:
	[40]


	ICANDELO B

UMBUZO 2 

IINCWADI
	


	Khetha umbuzo ube MNYE kuphela uze ubhale iphepha libe LINYE kwaphela.

2.1 Bhala incwadi eya kuMantyi wesithili ucele ukuba ilali yakowenu yakhelwe inkampu yamapolisa ngenxa yobugebenga obuvelileyo apho elalini.

2.2 Kulahleke umntwana womntakwenu oseRhawutini, bika olo daba kumphathi sikhululo samapolisa.
	1x20=[20]


	UMBUZO 3

IMIHLATHI

Khetha umbuzo ube MNYE uze ubhale iphepha libe LINYE kwaphela.
	


	3.1 Ingxoxo yababini bencokola ngokuthi isiko lokulobola malipheliswe kuba alinanto liyithethayo ebuntwini ngaphandle kokuzisa ubunzima.

3.2 UnguNobhala wombutho wabafundi i – LRC.  Bhala imemorandum eyakwinqununu yesikolo iqulethe izikhalazo zenu.
	1x20=[20]


	UMBUZO 4

4.1 Bhala isimemo umemela umtshato wentombi yakho.  
4.2 Bhala icwecwe lesimemo umema uluntu kukhuphiswano lukaNobuhle waloo ngingqi yakho.
	1x10=[10]


	AMANQAKU ECANDELO B:
	[50]


	ICANDELO C

Phendula umbuzo ube MNYE kweli candelo
UMBUZO 5 

IINTSOMI

SASINONCWADI KWATANCI – SATYO SC
	


	5.1
5.1.1
Kukuthini ukuthi uncwadi lwemveli luncwadi olududwayo?

5.1.2 Ithetha ukuthini le ntloko ithi Sasinoncwadi kwatanci?
5.1.3 Xela iimpawu zibe NTATHU zoncwadi lwemveli.

5.1.4 Amandla engqondo angaphezu kwawezigalo.  Phuhlisa lentetho ngokusebenzisa uFudwazana kwintsomi ethi “Idam Lezilwanyana”.

5.1.5
Yintoni intsomi?
	(3)

(4)

(6)

(12)

(5)


	OKANYE
	


	5.2
5.2.1
Nika imisebenzi EMINE ebalulekileyo yokwenziwa kweentsomi.

5.2.2 Bhala phantsi izinto ekufuneka umbhali wentsomi azisebenzise xa abalisayo.

5.2.3 Nika iimpendulo zalamaqhina alandelayo

(a) Ndinantaba yam inehlathikazi eloyikekayo

(b) Ndinamntu wam utsiba iindonga zidibane

(c) Ndinamntu wam uzakhela indlu kodwa agahlali kuyo.

(d) Ndinamntu wam akahambi engenamsila

(e) Ndinamntu wam udla elele ngecala.

5.2.4 Nika intsingiselo yeli gama lithi iqhina.

5.2.5 Betha koomofu ubonise ubunyani bolu luvo luthi izidenge lilifa lezilumko kwintsomi engoDyakalashe noNgonyama.
	(4)

(4)

(10)

(2)

(10)

	
	[30]


	OKANYE

AMABALI AMAFUTSHANE
UMBUZO 6
	


	APHA NAPHAYA – D. M. JONGILANGA
	


	6.1
Imeko yentswelo sisixhobo sombhali asisebenzisa ekuboniseni ukuba umntu unakho ukuyitshintsha imeko akuyo, ukuwa nokuvuka kwakhe kukuye.  Phawula le ntetho ingasentla kwaba balandelayo:
	


	6.1.1 uSolani

6.1.2 uNte

6.1.3 uNozenza
	(10)

(10)

(10)

[30]


	OKANYE
	


	6.2
Funda esi sicatshulwa silandelayo uze uphendule imibuzo.
	


	Emva koku la makhwenkwe anqumla ukuthetha agibiselana ngezitya kwaba bobo butyobo.  Agqebhana  ophisana.  Abo babentyontya bephosa amagada bomelwa ngumqa ephinini.  Kude kwangena aqatha amakhwenkwe kunala alamlayo.  Azithatha ezo nkedama azisa kwikhankatha lesinala.


	


	6.2.1 Siphuma kweliphi ibalana esi sicatshulwa?

6.2.2 Baphi aba bantu apho bakhoyo?

6.2.3 Nika amagama ala makhwenkwana agibiselanayo.

6.2.4 Kuxatyanwa ngantoni apha?

6.2.5 Kukuthini ukuphosa amagada?
	(2)

(2)

(4)

(4)

(2)

	6.2.6 Nika igama lomnye waba tyontyi.

6.2.7 Kukuthini ukomelwa ngumqa ephinini?
	(2)

(2)

	6.2.8 Nika igama lekhankatha elathi lahlalela elotyala.

6.2.9 Ingaba ngubani owathi kanti uza kulahlwa lityala kulamakhwenkwe?  Cacisa.

6.2.10 Ayejonge ukuba ziintoni apha ebomini la makhwenkwe?

6.2.11 Impilo yale ndawo abakuyo yayiyimpilo eluhlobo luni?  Khawunabe.
	(2)

(4)

(2)

(4)

[30]


	AMANQAKU ECANDELO C
	[30]


	AMANQAKU ESEWONKE:
	120

